
нал «Вестник юридических наук – Yuridik 
fanlar axborotnomasi – Review of Law 
Sciences» зарегистрирован Агентством 
печати и информации Узбекистана
22 декаб ря 2020 года с удостоверением 
№ 0931. 

MUHOFAZA ZONALARI HUDUDIDAGI YER 
UCHASTKALARIDAN FOYDALANISHNING HUQUQIY 

TARTIBINI TAKOMILLASHTIRISH
Nishonov Abdulloh Ubaydulloh o‘g‘li,

Toshkent davlat yuridik universiteti 
Ekologiya huquqi sho‘basi katta o‘qituvchisi, 

yuridik fanlar bo‘yicha falsafa doktori
ORCID: https://orcid.org/0000-0002-9978-9755

e-mail: abdullohnishonov007@gmail.com     

Annotatsiya. Mazkur maqolada O‘zbekiston Respublikasida muhofaza zonalari hududlarida 
yer uchastkalaridan foydalanishni huquqiy tartibga solishning nazariy va amaliy jihatlari tizimli 
yoritilgan. Tadqiqotda amaldagi normativ-huquqiy hujjatlar majmuasi, ularning o‘zaro muvo�iqligi 
hamda huquqni qo‘llash amaliyotidagi muammolar chuqur tahlil qilingan. Xususan, muhofaza 
zonalarining huquqiy maqomi, tashkil etishdan ko‘zlangan maqsadlar, chegaralarni belgilash tartibi 
va foydalanishdagi cheklovlar Yer kodeksi, Shaharsozlik kodeksi hamda sohaga oid maxsus qonunlar 
asosida izohlangan. Shuningdek, suv havzalari va sohilbo‘yi hududlarida noruda materiallarning 
noqonuniy qazib olinishi ekologik xavfsizlik va yer resurslariga jiddiy tahdid sifatida baholanadi. 
Davlat organlari faoliyatida nazorat va monitoring mexanizmlari samaradorligining pastligi 
sohadagi asosiy muammo sifatida ko‘rsatilib, huquqni qo‘llash amaliyotini takomillashtirish hamda 
javobgarlik choralarini kuchaytirish bo‘yicha ilmiy asoslangan takli�lar ilgari surilgan. Taklif etilgan 
yondashuvlar yer resurslaridan barqaror foydalanishni ta’minlash va boshqaruv organlari o‘rtasida 
axborot almashinuvini raqamlashtirishga qaratilgan. Tadqiqot natijalari amaliyotchi yuristlar, davlat 
xizmatchilari va tadqiqotchilar uchun metodik manba bo‘lib xizmat qiladi. 

Kalit so‘zlar: yer qonunchiligi, ekologik xavfsizlik, huquqiy tartib, yer uchastkalari, muhofaza 
zonalari, suvni muhofaza qilish zonasi, sohilbo‘yi hududi, noruda materiallar, xorij tajribasi

СОВЕРШЕНСТВОВАНИЕ ПРАВОВОГО РЕЖИМА ИСПОЛЬЗОВАНИЯ 
ЗЕМЕЛЬНЫХ УЧАСТКОВ В ГРАНИЦАХ ОХРАННЫХ ЗОН

Нишонов Абдуллох Убайдуллох угли,
доктор философии по юридическим наукам, 

старший преподаватель сектора экологического права
Ташкентского государственного юридического университета

Аннотация. В данной статье системно освещаются теоретические и практические 
аспекты правового регулирования использования земельных участков в границах 
охранных зон в Республике Узбекистан. В рамках исследования проведён углублённый 
анализ действующих нормативно-правовых актов, их взаимосогласованности, а также 

проблем правоприменительной практики. В частности, на основе Земельного кодекса, 
Градостроительного кодекса и специальных отраслевых законов раскрываются правовой 
статус охранных зон, цели их установления, порядок определения границ и ограничения в 
использовании земельных участков. Кроме того, незаконная добыча нерудных материалов 
в акваториях и прибрежных территориях оценивается как серьёзная угроза экологической 
безопасности и состоянию земельных ресурсов. В качестве одной из ключевых проблем 
отмечается недостаточная эффективность механизмов контроля и мониторинга в 
деятельности государственных органов. В связи с этим выдвигаются научно обоснованные 
предложения, направленные на совершенствование правоприменительной практики и усиление 
мер ответственности. Предложенные подходы ориентированы на обеспечение устойчивого 
использования земельных ресурсов и цифровизацию обмена информацией между органами 
управления. Результаты исследования могут быть использованы в качестве методической 
базы для практикующих юристов, государственных служащих и исследователей.

Ключевые слова: земельное законодательство, экологическая безопасность, правовой 
режим, земельные участки, охранные зоны, водоохранная зона, прибрежная территория, 
нерудные материалы, зарубежный опыт

IMPROVEMENT OF THE LEGAL PROCEDURE FOR THE USE OF LAND PLOTS 
IN THE TERRITORY OF PROTECTED ZONES

Nishonov Abdulloh Ubaydulloh ugli,
Senior Lecturer of the Department of Environmental Law,

Tashkent State University of Law,
Doctor of Philosophy (PhD) in Law

Abstract. This article systematically covers the theoretical and practical aspects of legal regulation 
of land use in the territories of protected zones in the Republic of Uzbekistan. The study thoroughly 
analyzes the current set of regulatory legal acts and their mutual compliance, as well as problems in law 
enforcement practice. In particular, the legal status of protected zones, the purposes of their creation, the 
procedure for establishing boundaries, and restrictions on their use are explained on the basis of the Land 
Code, the Urban Planning Code, and special laws in this area. Also, the illegal extraction of non-metallic 
materials in reservoirs and coastal areas is assessed as a serious threat to environmental safety and land 
resources. The low effectiveness of control and monitoring mechanisms in the activities of state bodies 
is indicated as the main problem in the �ield, and scienti�ically based proposals have been put forward 
to improve law enforcement practice and strengthen liability measures. The proposed approaches are 
aimed at ensuring the sustainable use of land resources and the digitalization of information exchange 
between management bodies. The research results serve as a methodological resource for practicing 
lawyers, civil servants, and researchers.

Keywords: land legislation, environmental safety, legal order, land plots, protection zones, water 
protection zone, coastal zone, non-metallic materials, foreign experience

Kirish
Yer resurslaridan oqilona foydalanish va 

ularni muhofaza qilish zamonaviy huquqiy 
tartibotning eng dolzarb yo‘nalishlaridan bi-
ridir. Xususan, muhofaza zonalari hududidagi 
ekologik xavfsizlikni ta’minlash, sanoat inf-
ratuzilmasi barqarorligi va tabiiy resurslarni 

saqlashda strategik ahamiyat kasb etadi. Bi-
roq ko‘plab davlatlar qatorida O‘zbekistonda 
ham muhofaza zonalarining chegaralarini 
belgilash, ularni yuritish tartibi hamda foy-
dalanishdagi cheklovlar bo‘yicha tizimli mu-
ammolar saqlanib qolmoqda. Global tajriba 
shuni ko‘rsatadiki, daryo havzalari, sohilbo‘yi 

hududlari, elektr tarmoqlari, temiryo‘l infra-
tuzilmasi va boshqa muhandislik-kommuni-
katsiya obyektlari atro�idagi zonalardan no-
qonuniy foydalanish ekologik degradatsiya, 
eroziya hamda texnogen xav�larning kucha-
yishiga olib keladi. Masalan, Buyuk Britaniya 
va Germaniyada SMP (Shoreline Management 
Plan) va Water Framework Directive kabi 
yondashuvlar muhofaza zonalarini boshqa-
rishning qat’iy standartlarini yaratgan. Aksa-
riyat rivojlanayotgan mamlakatlarda esa bu 
borada aniq reyestr, raqamli monitoring va 
samarali nazorat mexanizmlarining yetish-
masligi asosiy to‘siq bo‘lib qolmoqda.

O‘zbekistonda muhofaza zonalariga 
oid huquqiy normalar mavjud bo‘lishiga 
qaramay, amaliyotda idoralararo ma’lu-
mot almashinuvining sustligi, hududiy 
reyestrlarning to‘liq shakllantirilmaganligi 
va nazorat mexanizmlarining yetarsizligi 
kutilgan samarani bermayapti. Ayniqsa, suv 
obyektlari, temiryo‘l va elektr tarmoqlari 
atro�idagi muhofaza zonalarida yer uchast-
kalarini o‘zboshimchalik bilan egallash ham-
da noqonuniy qurilishlarni amalga oshirish 
holatlari ko‘p kuzatilmoqda. Bunday holatlar 
Yer kodeksining 8-moddasida belgilangan 
yer toifalarining bo‘yicha maxsus huquqiy 
rejimini buzish bilan birga, tabiiy resurslar, 
ekologik muhit va infratuzilma xavfsizligiga 
jiddiy tahdid solmoqda (Uzakova, 2025). Shu 
bois ushbu tadqiqotning asosiy maqsadi – 
muhofaza zonalari doirasidagi yer uchast-
kalaridan foydalanishning huquqiy tartibini 
tahlil qilish, qonunchilikdagi bo‘shliqlarni 
aniqlash va ularni bartaraf etishga qaratilgan 
ilmiy asoslangan takli�lar ishlab chiqishdan 
iborat. Ishda milliy qonunchilik, xalqaro 
standartlar va institutsional boshqaruv mo-
delining samaradorligi qiyosiy tahlil qilinadi. 
Shuningdek, tadqiqot doirasida muhofaza 
zonalarining yagona elektron reyestrini 
yaratish, normativ-cheklovlarni uni�ikatsiya 
qilish va nazorat mexanizmlarini kuchayti-
rish bo‘yicha konseptual yondashuvlar ilgari 
suriladi.

Metodlar
Tadqiqot muhofaza zonalaridagi yer 

uchastkalaridan foydalanishning huquqiy tar-
tibini baholash va uni takomillashtirishga oid 
takli�lar ishlab chiqishga yo‘naltirilgan bo‘lib, 
unda quyidagi ilmiy metodlardan foydalanil-
di:

– Yer kodeksi, Suv kodeksi, ekologik xavf-
sizlikka oid qonunlar va muhofaza zonalarini 
belgilovchi hukumat qarorlari tizimli o‘rga-
nildi. Bunda normativ hujjatlardagi huquqiy 
bo‘shliqlar va amaliyotda uchrayotgan mu-
ammolar aniqlandi;

– Buyuk Britaniya, Germaniya va boshqa 
rivojlangan davlatlar tajribasi, xususan, SMP 
(Shoreline Management Plan) va Water Fra-
mework Directive kabi xalqaro standartlar 
bilan qiyosiy tahlil amalga oshirildi. Samarali 
xorijiy mexanizmlarni milliy qonunchilikka 
implementatsiya qilish imkoniyatlari baho-
landi;

– Ekologiya va iqlim o‘zgarishi milliy qo‘-
mitasi, Suv xo‘jaligi, Energetika vazirliklari, 
“O‘zbekiston temir yo‘llari” AJ hamda mahal-
liy davlat hokimiyati organlarining vakolat-
lari tahlil qilindi. Idoralararo ma’lumot alma-
shinuvi va nazorat mexanizmlaridagi tizimli 
uzilishlar aniqlanib, muvo�iqlashtirishning 
yangi modellari ishlab chiqildi.

Natijalar
Mazkur tadqiqotning obyekti sifatida 

muhofaza zonalaridagi yer uchastkalaridan 
foydalanish hamda ushbu sohadagi huquqbu-
zarliklar tizimi belgilandi. Shu nuqtayi nazar-
dan, amalga oshirilgan dinamik tahlil yerlarni 
o‘zboshimchalik bilan egallab olish holatlari, 
huquqbuzarliklar tarkibi va ularni bartaraf 
etish amaliyotining statistik ko‘rsatkichlari 
asosida olib borildi.

Umumlashtirilgan xulosalarga ko‘ra, 
tadqiqot obyektini tavsi�lovchi asosiy ko‘rsat-
kichlar – noqonuniy yer egallash, jarimalar va 
jinoyat ishlari soni, shuningdek, noqonuniy 
qurilishlar hajmi – O‘zbekistonda muhofaza 
zonalarining huquqiy tartibga solinishi hozir-
gi bosqichda yuqori xav�li va barqaror emas-

ligini ko‘rsatmoqda. Xususan, 2024-yildagi 
keskin o‘sish va 2025-yildagi nisbiy pasayish 
(biroq 2023-yil darajasidan yuqoriligi) shu-
ni tasdiqlaydiki, qisqa muddatli ma’muriy 
choralar muammoni vaqtincha yumshatishi 
mumkin.

Tizimli islohotlar – yagona elektron re-
yestr, GIS-monitoring, zonal kategoriyalash 
va muddatli foydalanish instituti joriy etilmas 
ekan, vaziyatda barqaror ijobiy o‘zgarishga 
erishib bo‘lmaydi. Binobarin, mazkur dina-
mik tahlil maqolada ilgari surilgan takli�lar-
ning nafaqat nazariy, balki kechiktirib bo‘l-
mas amaliy zarurat ekanini asoslaydi. Faqat 
raqamli monitoring va huquqiy uni�ikatsiya 
orqali muhofaza zonalarida huquqbuzarlik-
larni kamaytirish hamda yer resurslaridan 
ekologik xavfsiz foydalanishni ta’minlash 
imkoniyati mavjud.

Muhokama
R. Ballinger (2005) qirg‘oqbo‘yi hudud-

larini boshqarishga doir tadqiqotlarida 
muhofaza zonalarini shunchaki “cheklovlar 
majmuasi” sifatida emas, balki iqtisodiy faoli-
yat va ekologik xavfsizlik o‘rtasidagi muvoza-
nat modeli sifatida talqin qiladi. Muallifning 
“Coastal Zone Management: Principles and 
Practice” asarida hududlarni cho‘kish xav�i, 
eroziya, infratuzilma xavfsizligi va iqlim risk-
lari asosida differensial zonalarga ajratish 
hamda huquqiy rejimlarni xavf darajasiga qa-
rab belgilash zarurligi ilmiy asoslab berilgan 
(Kenjaev, 2024). 

Ballinger yondashuvining O‘zbekiston 
uchun dolzarb bo‘lgan fundamental jihatlari 
quyidagilardan iborat:

– “Suv–yer–transport–ekologiya” tizim-
larini yagona tarmoqlararo model sifatida 
boshqarish;

– ma’lumotlar va nazorat tizimini GIS aso-
sida yuritish;

– qarorlar qabul qilish jarayoniga mahal-
liy hamjamiyat va manfaatdor tomonlarni 
jalb etish. 

Ushbu tamoyillarni O‘zbekistonning mu-
hofaza zonalari boshqaruviga ekstrapolyatsiya 

qilgan holda shuni xulosa qilish mumkinki, 
amaldagi tizimda zonalar ko‘proq “statik taqiq-
lovchi hudud” sifatida talqin etilmoqda. Biroq 
ijtimoiy-iqtisodiy omillar va ekologik barqaror-
likni birlashtiruvchi kompleks, dinamik bosh-
qaruv modeli hali yetarlicha shakllanmagan.

P. Vormeyer o‘zining “Kommunales 
Flächenmanagement und Schutzgebietssyste-
me” asarida muhofaza zonalarini boshqarish-
da munitsipal (mahalliy) darajadagi boshqa-
ruv rolini markazga qo‘yadi (Vormeier, 2017; 
Kazakov et al., 2022). Muallifning asosiy g‘o-
yasiga ko‘ra, maxsus rejimli hududlarga (shu 
jumladan, muhofaza zonalari) oid barcha 
cheklov va ruxsatlar kommunal rejalashtirish 
huquqi bilan o‘zaro uyg‘unlashgan bo‘lishi 
hamda zonalar bo‘yicha kadastr va GIS asosi-
da yagona reyestr yuritilishi shart. Vormeyer 
noqonuniy qurilishlar va yer egallash holat-
larining ko‘pchiligi “huquqiy bo‘shliq” tufayli 
emas, balki aholi va tadbirkorlarga hudud-
ning huquqiy maqomi haqida aniq, tushunarli 
va ochiq axborot yetib bormasligi oqibatida 
yuzaga kelishini ta’kidlaydi.

Bu yondashuv O‘zbekiston sharoiti uchun 
ham o‘ta dolzarbdir: muhofaza zonalari 
bo‘yicha elektron reyestrlarning shakllanma-
ganligi, xaritalash ishlarining yakuniga yetka-
zilmaganligi hamda biznes subyektlari uchun 
axborot shaffo�ligining pastligi natijasida zo-
nal rejimlar ko‘pincha deklarativ xarakterga 
ega bo‘lib, amaliyotda “qog‘ozdagi cheklov” 
bo‘lib qolmoqda.

Rasmiy statistik ma’lumotlarga ko‘ra, 
2023-yil davomida noqonuniy qum-shag‘al 
qazib olish bilan bog‘liq 303 ta holat aniqlanib, 
268 nafar shaxsga nisbatan 68 mlrd so‘m miq-
dorida jarima qo‘llangan. Shundan 42 ta holat 
bo‘yicha tabiatga yetkazilgan 45 mlrd so‘m 
zarar yuzasidan jinoyat ishlari qo‘zg‘atilgan 
(Kholdorov et al., 2023). Mazkur ko‘rsatkich-
lar suv havzalari va ularning muhofaza zona-
larida o‘rnatilgan moratoriy hamda cheklovlar 
qabul qilingani bo‘lsa-da, ularning ijrosini 
ta’minlovchi nazorat mexanizmlari amalda ye-
tarli darajada samarali emasligini tasdiqlaydi. 

Elektr tarmoqlari muhofaza zonalaridagi 
holat ham tizimli muammolar mavjudligidan 
dalolat beradi. Xususan, Buxoro viloyatidagi 
o‘rganishlar natijasida 750 ta noqonuniy bino 
va inshoot aniqlangan bo‘lib, shundan 396 tasi 
35/110 kV hamda 354 tasi 220 kV kuchlanishli 
havo tarmoqalri zonalariga to‘g‘ri keladi. Sudlar 
tomonidan ushbu obyektlarning faqat 249 
tasini (jami aniqlangan obyektlarning qariyb 
33 foizi) majburiy buzish haqida qarorlar qabul 
qilinganligi nazorat organlari, sud amaliyoti va 
ijro tizimi o‘rtasida sezilarli “funksional uzilish-
lar” mavjudligini ko‘rsatmoqda (Jurayev, 2024).

Yuqoridagi faktlar tadqiqotning asosiy 
xulosalaridan birini tasdiqlaydi: muhofaza 
zonalaridagi huquqiy rejim qanchalik qat’iy 
belgilangan bo‘lmasin, institutsional va tash-
kiliy mexanizmlar (monitoring va nazorat) 
takomillashtirilmas ekan, noqonuniy faoliyat-
ni to‘liq cheklash imkonsiz bo‘lib qolaveradi. 

O‘zbekiston Respublikasi Yer kodeksining 
69-moddasiga muvo�iq, transport, aloqa 
liniyalari va elektr uzatish tarmoqlari o‘tgan 
yerlarga tutash hududlarda qonun hujjatlari 
bilan muhofaza zonalari o‘rnatiladi (Shokirov 
& Musayev, 2025). Shuningdek, Shaharsozlik 
kodeksining 62-moddasida bunday zonalarda 
shaharsozlik faoliyatini amalga oshirishga 
doir maxsus cheklovlar nazarda tutilgan. 
Mazkur normalar tahlili quyidagi konseptual 
xulosalarni chiqarish imkonini beradi:

– muhofaza zonasi – Yer kodeksida alohida 
yer “toifasi” sifatida emas, balki mavjud toifalar 
(masalan, qishloq xo‘jaligi yoki sanoat yerlari) 
tarkibida amal qiluvchi qo‘shimcha funksional-
huquqiy rejim sifatida namoyon bo‘ladi;

– ushbu rejimning maqsadi – muayyan 
obyektlarni (suv havzalari, transport va 
energetika infratuzilmasi) saqlash, texnogen 
xavfsizlikni ta’minlash hamda salbiy ekologik 
ta’sirlarni minimallashtirishdir;

– muhofaza zonasidagi yer uchastkalari 
umumiy foydalanish tartibidan tubdan farq 
qiluvchi, egalik qilish va foydalanish huquqla-
rini cheklovchi imperativ (qat’iy) normalarga 
bo‘ysunadi.

Ushbu yondashuv nazariy jihatdan Ballin-
ger va Vormeyer konsepsiyalariga muvo�iq 
kelsa-da, amaliyotda O‘zbekistonda mazkur 
maxsus rejimning chegaralari, mazmuni va 
ijro mexamizmlari bo‘yicha yagona tizimli 
yondashuv shakllanmagan.

Xususan, O‘zbekiston Respublikasi Prezi-
dentining 2025-yil 17-yanvardagi Farmoni 
bilan daryo o‘zanlarida noruda materiallarni 
qazib olishga muayyan hududlarda muddat-
siz moratoriy joriy etildi. Ushbu moratoriy 
daryo o‘zanlari, sohilbo‘yi mintaqalari va suv-
ni muhofaza qilish zonalarini qamrab oladi. 
Biroq tahlillar shuni ko‘rsatmoqdaki, “E-auk-
sion” elektron savdo platformasi orqali aynan 
shu toifadagi (muhofaza zonasidagi) hudud-
lardan qum-shag‘al qazib olish huquqining 
sotilishi amaldagi huquqiy rejimlar o‘rtasida 
ichki kolliziyani keltirib chiqarmoqda. Bunday 
vaziyatda bir tomondan budjet daromadlari 
va iqtisodiy manfaatlar, ikkinchi tomondan 
daryo ekotizimlarini saqlash, eroziyaning ol-
dini olish va suv resurslarini muhofaza qilish 
kabi ekologik ustuvorliklar o‘rtasida ziddiyat 
yuzaga kelmoqda. Natijada muhofaza zonasi 
ekologik-huquqiy institut sifatida o‘zining 
fundamental himoya funksiyasini to‘liq baja-
ra olmayapti (Shokirov & Musayev, 2025).

Temiryo‘l transporti yerlari bo‘yicha Vazir-
lar Mahkamasining 616-sonli qarori temiryo‘l 
infratuzilmasi atro�idagi ajratilgan mintaqa 
va muhofaza zonalarining aniq o‘lchamlarini 
belgilaydi. Ushbu hujjat bilan mazkur hudud-
larda bino-inshootlar qurish, qishloq xo‘jaligi 
ekinlarini ekish, muhandislik tarmoqlarini 
o‘tkazish, chorva o‘tlatish kabi faoliyat tur-
lari qat’iyan cheklangan. Qarorning 8- va 
14-bandlarida temiryo‘l xavfsizligi, ko‘rinish 
zonalari hamda ekologik barqarorlikka 
tahdid soluvchi harakatlarning aniq ro‘yxati 
keltirilgan. Ushbu normativ bazaning afzalligi – 
tartibga solishning yuqori darajadagi aniq-
ligidir. Biroq amaliyotda raqamli chegaralar 
xaritasining mavjud emasligi yoki eskirgan-
ligi sababli o‘zboshimchalik bilan qurilish 
holatlari tizimli muammoligicha qolmoqda 

(Bundesrepublik Deutschland, 2009).
Shuningdek, elektr tarmog‘i xo‘jaligi 

obyektlari bo‘yicha Vazirlar Mahkamasining 
1050-sonli qarori bilan muhofaza zonalarida 
taqiqlangan faoliyat turlari batafsil tasni�lan-
gan. Tahlillar shuni ko‘rsatmoqdaki, ushbu 
zonalarda eng ko‘p uchraydigan huquqbu-
zarliklar sirasiga elektr tarmoqlari ostida 
va ularga tutash hududlarda uy-joy, savdo 
shoxobchalari hamda chorvachilik inshoot-
larini noqonuniy barpo etish kiradi. Bunday 
obyektlarning mavjudligi nafaqat texnogen 
xavfni oshiradi, balki favqulodda vaziyatlarda 
xizmat ko‘rsatish yo‘laklarini to‘sib qo‘yib, 
avariya-tiklash ishlariga jiddiy to‘sqinlik qila-
di (Ballinger, 2005).

Qarorga ko‘ra, bunday qurilishlar o‘zbo-
shimcha qurilish sifatida baholanib, majburiy 
tarzda buzib tashlanishi kerak. Biroq Buxoro 
misolidagi 750 ta obyekt shuni ko‘rsatadiki, 
nazorat va ijro mexanizmlarining amaldagi 
samaradorligi yetarli darajada emas; ko‘p 
hollarda qurilish tugaganidan keyin, ya’ni 
xavf allaqachon yuzaga kelganidan so‘ng cho-
ra ko‘rilmoqda.

O‘tkazilgan tadqiqotlar natijasida soha-
dagi quyidagi tizimli muammolar aniqlandi 
(1-rasm):

Birinchidan, muhofaza zonalariga oid 
normalar Yer kodeksi, Shaharsozlik kodeksi, 
sohaga oid maxsus qonunlar va ko‘plab huku-
mat qarorlarida tarqoq holda bayon etilgan. 

Yagona “Muhofaza zonalari to‘g‘risida”gi 
qonun yoki uni�ikatsialashgan huquqiy 
hujjatning mavjud emasligi huquqni qo‘llash 
amaliyotida tushunmovchiliklar va huquqiy 
kolliziyalarga sabab bo‘lmoqda.

Ikkinchidan, Ballinger va Vormeyer kon-
sepsiyalarida tavsiya etilganidek, zonalar 
bo‘yicha yaxlit va ochiq elektron reyestr 
shakllantirilmagan. Buning oqibatida jismo-
niy va yuridik shaxslar, shuningdek, davlat 
organlari muhofaza zonalarining aniq che-
garalarini aniqlashda qiyinchiliklarga duch 
kelmoqda.

Uchinchidan, Yer resurslaridan foydala-
nishda iqtisodiy manfaatlar (masalan, qum-
shag‘al qazib olish) ekologik va xavfsizlik ta-
lablari bilan to‘liq muvo�iqlashtirilmagan, bu 
esa tabiiy ekotizimlarning degradatsiyasiga 
olib kelmoqda. 

To‘rtinchidan, noqonuniy qurilishlar ko‘p 
hollarda qurib bitkazilgandan so‘ng aniqla-
nadi. O‘z navbatida, noqonuniy inshootlarni 
buzish bo‘yicha sud qarorlarining ijrosi 
protsessual murakkabliklar va uzoq muddatli 
kechikishlar bilan xarakterlanadi.

Beshinchidan, aholi va biznes subyektlari 
muhofaza zonalaridagi huquqiy rejimlar va 
cheklovlar haqida yetarli darajada xabardor 
emas. Vormeyer ta’kidlaganidek, axborot 
yetishmasligi huquqbuzarliklar va yerlardan 
noqonuniy foydalanishning asosiy “drayveri”
bo‘lib qolmoqda.

1-rasm. Muhofaza zonalarida yer uchastkalarini o‘zboshimchalik bilan egallab olish holatlarining 
dinamikasi (2023–2025-yy.)

Manba: muallif tomonidan ma’muriy ishlar va nazorat organlari hisobotlari tahlili asosida shakllantirilgan.

1-rasm muhofaza zonalari doirasida yer 
uchastkalarini o‘zboshimchalik bilan egallab 
olish holatlarining 2023–2025-yillar davo-
midagi dinamikasini aks ettiradi. 2023-yilda 
taxminan 30 mingta holat qayd etilgan bo‘l-
sa, 2024-yilda bu ko‘rsatkich 70 mingtagacha 
keskin oshgan. Bu o‘sish qurilish faolligining 
kuchayishi, E-auksion orqali ajratilayotgan 
uchastkalar bo‘yicha axborot bo‘shliqlari 
hamda nazorat mexanizmlarining yetarli 
darajada ishlamasligi bilan izohlanadi. 
2025-yilning 9 oy yakunlari bo‘yicha holatlar 
soni yana 30 ming atro�ida qayd etilgan bo‘-
lib, bu 2024-yildagi eng yuqori cho‘qqidan 
sezilarli pasayishni ko‘rsatsa-da, 2023-yil 

darajasidan pastga tushmaganini bildiradi. 
Demak, qisqa muddatli ma’muriy choralar 
natijasida muayyan ijobiy siljish kuzatilgani 
holda, tizimli islohotlar bo‘lmasa, muammo 
barqaror yuqori darajada saqlanib qolishi 
ehtimoli katta.

2-rasm muhofaza zonalarida qayd etilgan 
qonunbuzilishlarning funksional tuzilmasini 
aks ettiradi. Ma’lumotlardan ko‘rinib turibdi-
ki, huquqbuzarliklarning eng katta qismi – 63 
foizi yer va yerosti resurslaridan foydalanish 
bilan bog‘liq (yer uchastkalarini o‘zboshim-
chalik bilan egallash, ruxsatsiz qurilish, yer 
qa’ridan belgilangan tartibda foydalanmaslik 
va boshqalar). 

2-rasm. Muhofaza zonalarida qayd etilgan qonunbuzilish holatlarining funksional tuzilmasi 

Manba: muallif tomonidan nazorat organlari ma’lumotlari asosida qayta ishlangan.

Suv obyektlariga tegishli buzilishlar 36 
foizni tashkil etib, daryo o‘zanlari, sohilbo‘yi 
hududlari va suvni muhofaza qilish zonalari-
dagi cheklovlarga rioya etilmayotganini ko‘r-
satadi. Qum-shag‘al qazib olish bilan bog‘liq 
alohida qayd etilgan holatlar ulushi 1 foizni 
tashkil etgan bo‘lsa-da, ularning har biri eko-
logik zarar miqyosi va daryo ekotizimlariga 
ta’siri nuqtayi nazaridan yuqori xav�li toifa 
sifatida baholanadi.

Tadqiqot natijalari shuni ko‘rsatadiki, mu-
hofaza zonalaridagi huquqbuzarliklar asosan 
yer va yerosti resurslaridan foydalanish jara-
yonlari bilan bevosita bog‘liqdir. Suv obyekt-

lari va qum-shag‘al qazib olish sohasidagi 
qonunbuzarliklar tahlili tizimning asosiy zaif 
nuqtalari aynan tabiiy resurslar aylanmasi va 
yer uchastkalarini ajratish hamda ro‘yxatdan 
o‘tkazish jarayonlarida to‘planganligini tas-
diqlaydi.

Muhofaza zonalarini huquqiy tartibga 
solish bo‘yicha xorijiy davlatlar, xususan, 
Germaniya Federativ Respublikasi tajribasi 
O‘zbekiston uchun bir qator konseptual yon-
dashuvlarni namoyon etadi. Germaniyaning 
“Suv resurslarini boshqarish to‘g‘risida”gi 
Qonunining (Wasserhaushaltsgesetz – WHG)  
51–52-moddalariga muvo�iq, umumiy suv 

ta’minoti manfaatlarini himoya qilish maq-
sadida suv havzalarida maxsus muhofaza 
zonalari belgilanadi (Ballinger, 2005). Ushbu 
zonalar nafaqat suv zaxiralarini saqlash, balki 
yomg‘ir suvlari oqimini boshqarish hamda 
agroximikatlarning suv havzalariga kirib 
borishini cheklash kabi muhim vazifalarni 
bajaradi. 

Germaniya tajribasining o‘ziga xos jihati 
shundaki, muhofaza zonasi maqomini berish 
viloyat darajasida amalga oshiriladi va u 
dastlab uch yilgacha bo‘lgan muddatga belgi-
lanadi. Ekologik holat qayta baholanganidan 
so‘ng, ushbu muddat ko‘pi bilan yana bir 
yilga uzaytirilishi mumkin. Bunday “muddatli 
yondashuv” yer uchastkalarining cheklanma-
gan muddatga muayyan subyektlarga birik-
tirib qo‘yilishidan kelib chiqadigan korrupsi-
yaviy xav�larni kamaytiradi hamda ekologik 
xavfsizlik mezonlarini doimiy monitoring 
qilish imkonini beradi (Ballinger, 2020).

Buyuk Britaniyada esa qirg‘oqbo‘yi hu-
dudlarini boshqarish Shoreline Management 
Plans (SMP) orqali amalga oshiriladi. Ushbu 
rejalashtirish tizimi sohil chizig‘ining eroziya-
ga uchrashi, suv sathining o‘zgarishi, tarixiy 
va madaniy meros obyektlari, iqtisodiy inf-
ratuzilma va aholi yashash joylari o‘rtasidagi 
murakkab muvozanatni ta’minlashga qara-
tilgan. Suv obyektlari atro�idagi hududlar 
to‘liq taqiqlangan zonalar sifatida emas, balki 
alohida tartib va cheklovlarga ega bo‘lgan 
funksional hududlar sifatida ko‘riladi; ya’ni 
investitsiya va xo‘jalik faoliyatini butunlay 
man etish o‘rniga, ularni ekologik xavfsizlik 
va barqaror rivojlanish talablari bilan uyg‘un-
lashtiruvchi mexanizmlar qo‘llanadi. Bu yon-
dashuv yerga bo‘lgan huquqlarni saqlagan 
holda, foydalanish shartlarini qat’iylashtirish 
va resurslardan foydalanish jarayonini doi-
miy monitoring ostiga olishga imkon beradi 
(Vormeier, 2017).

Germaniya va Buyuk Britaniya tajribasi 
shuni ko‘rsatadiki, muhofaza zonalarining 
samaradorligi nafaqat cheklovlar qanchalik 
qattiq belgilanganligiga, balki ularning mud-

datli, qayta ko‘rib chiqiladigan va raqamli 
monitoring tizimlari bilan integratsiyalash-
gan bo‘lishiga bog‘liq. Bu model O‘zbekis-
ton uchun ham moslashtirilishi mumkin: 
muhofaza zonalarini kategoriyalar bo‘yicha 
farqlash, ulardan foydalanish huquqlarini 
ma’lum muddatga berish va ekologik nati-
jalar asosida uzaytirish, shuningdek, GIS va 
yagona reyestr asosida boshqarish – mavjud 
muammolarni kamaytirish uchun muhim ins-
titutsional asos bo‘lib xizmat qilishi mumkin.

Xulosa 
O‘tkazilgan nazariy, normativ va amaliy 

tahlillar shuni ko‘rsatadiki, O‘zbekiston Res-
publikasida muhofaza zonalari hududidagi 
yer uchastkalaridan foydalanish bo‘yicha 
huquqiy tartib mavjud bo‘lsa-da, ularning 
samarali ishlashini ta’minlovchi tizimli 
mexanizmlar to‘liq shakllanmagan. Suv 
havzalari atro�ida noruda materiallarni no-
qonuniy qazib olish, energetika va temiryo‘l 
infratuzilmasi muhofaza zonalarida o‘zbo-
shimchalik bilan qurilish qilish holatlarining 
ko‘pligi, shuningdek, idoralararo ma’lumotlar 
integratsiyasining yo‘qligi ushbu institutning 
huquqiy himoya funksiyasini sezilarli daraja-
da susaytirmoqda. 

Germaniya va Buyuk Britaniya kabi dav-
latlar tajribasi esa muhofaza zonalarini diffe-
rensial kategoriyalash, muddatli foydalanish 
rejimini joriy etish hamda yagona raqamli 
reyestr asosida monitoring qilishning yuqori 
samaradorligini isbotlamoqda. Yuqoridagi-
lardan kelib chiqib, sohadagi huquqiy tarti-
botni takomillashtirish maqsadida quyidagi 
ilmiy asoslangan takli�lar ilgari suriladi:

Birinchidan, Germaniya va Buyuk Brita-
niya modellarini milliy qonunchilikka mos-
lashtirgan holda, muhofaza zonalarini xavf 
darajasiga ko‘ra “A”, “B” va “C” toifalarga 
ajratish taklif etiladi. “A” toifasi – ekologik 
va texnogen xav�i yuqori bo‘lgan, har qanday 
xo‘jalik faoliyati qat’iyan man etiladigan 
hududlar; “B” toifasi – cheklangan xo‘jalik 
faoliyatiga (past intensivlikdagi infratuzilma 
yoki rekreatsion maqsadlar) ruxsat etiladi-

gan zonalar; “C” toifasi – qat’iy ekologik va 
texnik reglamentlar asosida nazorat ostidagi 
xo‘jalik faoliyatiga yo‘l qo‘yiladigan hudud-
lar. 

Bunday yondashuv iqtisodiy manfaatdorlik 
va ekologik barqarorlik o‘rtasidagi optimal 
muvozanatni ta’minlashga xizmat qiladi.

Ikkinchidan, Germaniya tajribasidan kelib 
chiqib, muhofaza zonalaridagi yer uchast-
kasidan foydalanish huquqini vaqtinchalik 
(masalan, uch yilgacha) muddatga berish 
tartibini joriy etish lozim. Huquqni uzayti-
rish faqatgina ijobiy ekologik monitoring va 
ekspertiza xulosasi asosida amalga oshirilishi 
shart. Bu mexanizm:

– Yer resurslaridan “abadiy” va nazoratsiz 
foydalanish imkoniyatini cheklaydi;

– korrupsiyaviy xav�larni kamaytiradi;
– atrof-muhitga yetkazilayotgan ta’sirni 

muntazam qayta baholash tizimini shakllan-
tiradi.

Uchinchidan, Buxoro viloyati misolida 
aniqlangan tizimli huquqbuzarliklar an’anaviy 
nazorat usullari samarasiz ekanini tasdiqlaydi. 
Shu bois barcha muhofaza zonalari bo‘yicha 
interaktiv kadastr xaritalarini yaratish, maso-
fadan zondlash (dronlar va sun’iy yo‘ldoshlar) 
hamda real vaqt rejimida GIS-monitoringni 
yo‘lga qo‘yish zarur. Bunday tizim noqonu-
niy qurilish va yer egallash holatlarini erta 
bosqichda aniqlash, vakolatli organlar uchun 
avtomatik xabarnomalar yuborish va inson 
omilini kamaytirish va pro�ilaktika choralarini 
tezkorlik bilan qo‘llash imkonini beradi.

Toʻrtinchidan, hozirgi kunda muhofaza 
zonalariga oid ma’lumotlarning tarmoq ido-
ralari (temiryo‘l, energetika, ekologiya, suv 
xo‘jaligi) tasarru�ida tarqoq holda saqlanishi 
tizimli huquqiy noaniqliklarni keltirib chiqar-
moqda. Yagona elektron reyestrning barpo 
etilishi:

– muhofaza zonalari chegaralarini huqu-
qiy jihatdan aniqlashtirish; 

– fuqarolar va tadbirkorlar uchun ochiq 
va shaffof axborot bazasini shakllantirish;

– E-auksion va boshqa raqamli platforma-
lar bilan avtomatik integratsiyani ta’minlash 
orqali korrupsiyaviy risklarni minimallashti-
rish imkonini beradi. 

Umuman olganda, muhofaza zonalaridagi 
yer uchastkalaridan foydalanishni mutlaqo 
taqiqlash na iqtisodiy, na ijtimoiy nuqtayi 
nazardan o‘zini oqlaydi. Tadqiqot natijalari 
shuni ko‘rsatadiki, eng maqbul yechim – 
ushbu yerlarga bo‘lgan huquqlarni saqlagan 
holda, foydalanish shartlarini transformat-
siya qilishdir. Buning uchun foydalanish 
rejimlarini qat’iylashtirish, huquqlarni 
muddatli xarakterga o‘tkazish hamda foy-
dalanuvchi zimmasiga ekotizimni tiklash va 
infratuzilma xavfsizligini saqlash bo‘yicha 
aniq imperativ majburiyatlar yuklash lozim. 
Xalqaro tajriba asosida shakllantirilgan ush-
bu model O‘zbekistonda ekologik xavfsiz-
likni ta’minlash, infratuzilma barqarorligini 
oshirish va yer resurslaridan foydalanish-
ning mustahkam huquqiy mexanizmini yara-
tishga xizmat qiladi.

